
O‘ZBEKISTONNING TURLI HUDUDLARIDA BIO-MAHSULOTLAR YETISHTIRISH 
SAMARADORLIGINING QIYOSIY TAHLILI

Soliyev Damirjon Nurmatovich
BuxDU, Marketing va menejment kafedrasi o’qituvchisi

Annotatsiya: Maqolada Respublikamizda oziq-ovqat xavfsizligini ta'minlash uchun
aholining sifatli oziq-ovqat mahsulotlariga bo'lgan ehtiyoji, mahalliy organik mahsulotlarni yaratish 
va saqlash tahlil qilinadi. Xususan, ayni paytda O‘zbekistonda qishloq xo‘jaligi korxonalari uchun 
ekologik toza mahsulotlarni joriy etishning afzalliklari va istiqbollari alohida ta’kidlangan. Statistik 
ma’lumotlar va xorijiy mamlakatlar tajribasi bilan taqqoslash asosida qishloq xo‘jaligida organik 
mahsulotlar yetishtirish bo‘yicha tavsiyalar berildi.

Kalit so'zlar: qo’shimcha qiymat, ekologik toza mahsulotlar, organik mahsulotlar, 
mahsulotning tabiiy tarkibini saqlash, aholi salomatligi, bio-dehqonchilik.

Mamlakatimiz mustaqillikka erishgan dastlabki yillardanoq qishloq xo‘jaligi sohasiga katta 
e’tibor qaratilmoqda. Bu borada ko‘plab ijobiy natijalarga erishildi, mamlakatimizda iqtisodiy 
barqarorlikka erishildi, millionlab aholining oziq-ovqat sanoati xomashyosiga bo‘lgan talabini 
qondirish borasida keng ko‘lamli ishlar amalga oshirilmoqda.

Shu bilan birga, yer va suv resurslarining cheklanganligi, aholining tez o‘sishi va talab 
mavjud qishloq xo‘jaligi resurslaridan foydalanish samaradorligini oshirmoqda.

Mamlakatimiz aholisining sifatli oziq-ovqat mahsulotlariga bo‘lgan talabini qondirish va 
tarmoqning eksport salohiyatini oshirish, shuningdek, zamonaviy qishloq xo‘jaligi integratsiyasini 
yo‘lga qo‘yish qishloq xo‘jaligining eng muhim vazifalaridan biridir. Bu esa, o‘z navbatida, 
takrorlanmaydigan ishlab chiqarish resurslaridan biridan foydalanishni, yerdan unumli foydalanish 
va unumdorligini taqozo etadi.

Ilgari tuproqdan mo‘l hosil olish uchun turli o‘g‘it va kimyoviy vositalar yordamida 
hosildorlikni sun’iy ravishda oshirish hisobiga yuqori hosil olinardi. Natijada tuproqning tabiiy 
tarkibi buzilib, tuproq eroziya darajasi ortdi. Bu holat bir tomondan, minerallar va kimyoviy 
moddalardan foydalanish, bir tomondan, yuqori hosil olishiga olib kelishi mumkin bo'lsa, 
ikkinchidan, ushbu mahsulotlarni iste'mol qiladigan aholi salomatligiga katta xavf olib kelishi 
mumkin.

Millat genofondi sifat darajasi aholining ovqatlanishi va iste’mol qilayotgan mahsulot sifati 
va xavfsizlik ko'rsatkichlari meyorlariga bog'liqligi hech kimga sir emas. Mamlakatimizda 
yuqoridagi sifat ko’rsatkichlarni yaxshilash hamda ekologik vaziyatni barqarorlashtirish maqsadida 
2022-yilning aprel oyida “Organik mahsulotlar to‘g‘risida”gi Qonun qabul qilindi. Bu qonun hujjati 
to’g’ridan-to’g’ri Respublikamiz hududida organik dehqonchilik bilan shug’ullanish va bio- 
mahsulotlar yetishtirishni davlat tomonidan qo’llab-quvvatlash sari ulkan qadam bo’ldi.

Bugungi kunda ilm-fan va texnikaning jadal rivojlanishi, ekologik vaziyatning yomonlashuvi, 
oziq-ovqat mahsulotlarini ishlab chiqarish, qayta ishlash va tashishda turli texnologiyalarning

qo‘llanilishi iste’molchilarning sifatli, zararsiz kimyoviy moddalarga bo‘lgan talabini oshirishga olib 
keldi.
Shu bois ham bugungi kunda agrosanoat sohasining eng muhim vazifasi mahsulot sifatini oshirish, 
ekologik toza, inson salomatligiga zarar yetkazmaydigan mahsulotlar yaratishdan iborat.

Iqtisodiyotning rivojlanishi natijasida barcha xorijiy davlatlar, jumladan, O‘zbekiston ham 
ekologik toza mahsulotlar ishlab chiqarish agrosanoat tarmog‘ining yangi yo‘nalishi ekanligini 
anglab yetdi. Ayni paytda butun dunyoda organik mahsulotlarga talab yil sayin ortib bormoqda. Bu 
kelajakda iqtisodiyotimiz uchun yangi yo‘nalish sifatida keng qo‘llaniladigan qishloq xo‘jaligi 
sohasidir.

Organik mahsulotlarga nisbatan "bio", "eko" va "organik" kabi turli atamalar qo'llaniladi. 
Xususan, "organik" atamasi barqaror qishloq xo'jaligi, yuqori sifatli mahsulotlar va atrof-muhitga 
asoslangan, odamlar, o'simliklar va hayvonlarning sog'lig'i va geniga zarar yetkazmaydigan 
jarayonlar orqali yetishtiriladigan oziq-ovqat ishlab chiqarishning umumiy tizimini anglatadi.. Shu 
bilan birga, oziq-ovqat sanoatida aniq va minimal qayta ishlangan va tabiiy ingredientlar bo'lgan 
oziq-ovqatlar mahsulotlarini o'z ichiga oladi.

Iste'molchilar an'anaviy oziq-ovqat mahsulotlarining sifati, ularni ishlab chiqarishda turli 
minerallar va kimyoviy moddalardan foydalanish zararlarini anglagan holda ananaviy mahsulotlar 
iste’molidan organik mahsulotlar iste’moliga o’tmoqdalar.

Shu sababli, rivojlangan mamlakatlar, xususan, Yevropa davlatlari, Yevropa Komissiyasi 
ushbu sohadagi amaldagi qonunchilikka o‘zgartirishlar kiritdi, organik oziq-ovqat mahsulotlarini 
ishlab chiqarish, qayta ishlash va sertifikatlash bo‘yicha yangi talablarni ishlab chiqdi hamda soha 
rivojiga olib keladigan tizimlarni yaratish ustida bosh qotirmoqda.

Almashlab ekish va minimal ishlov berish tuproq fauna va florasini saqlab qoladi, tuproq 
shakllanishi va tuzilishini yaxshilaydi, tuproq eroziyasini oldini oladi. O'g'itlar (kompost, go'ng, 
yashil go'ng) va biologik xilma-xillik kabi organik mahsulotlardan foydalanish tuproq tarkibini va 
suv filtratsiyasini yaxshilaydi, bu esa o'z navbatida er osti suvlarining ifloslanish xavfini kamaytiradi.

Organik oziq-ovqat dunyodagi qishloq xo'jaligi yerlarining atigi 1%(170 mamlakatda 
joylashgan 43 million gektardan ortiq yer maydoni) ni tashkil qiladi. Okeaniya eng yirik qishloq 
xo'jaligi ishlab chiqaruvchisi hisoblanadi, undan keyingi o’rinlarda mos ravishda YYevropa, Lotin 
Amerikasi, Osiyo, Shimoliy Amerika va Afrika turadi. So'nggi yillarda butun dunyo bo'ylab organik 
mahsulotlarning xalqaro savdosi 66 milliard yevrodan (yoki 72 milliard AQSh dollaridan) oshdi. 
Ushbu mahsulotga bo'lgan talab asosan dunyoning ikki mintaqasida: Shimoliy Amerika, Yevropa va 
boshqa mamlakatlarda to'plangan. Organik mahsulotlar uchun eng yirik yagona bozor AQSh (24,3 
milliard yevro), undan keyin Yevropa Ittifoqi (22 milliard yevro) va Xitoy (2,4 milliard yevro) 
turadi.

Fermerlar uchun organik mahsulotlarni qabul qilishning muhim afzalligi shundaki, ular 
an'anaviy mahsulotlardan 2-3 baravar qimmatroq sotiladigan kafolatlangan bozorga ega bo'lishlari 
mumkin. Biroq kelajakda an’anaviy yetishtiriladigan qishloq xo‘jaligi mahsulotlari bilan jahon 
bozorlariga chiqish imkonsiz bo‘ladi. Hatto MDH davlatlarida ham ekologik toza mahsulotlarga 
talab kundan-kunga ortib bormoqda. Organik mahsulotlarning narxi an'anaviy mahsulotlardan ikki- 
uch baravar yuqori. Buning turli sabablari bor:

- Organik mahsulotlarga talab ortib bormoqda, ammo taklif hali ham cheklangan. Hozirgi 
vaqtda organik mahsulotlar dunyoning umumiy yer maydonining atigi 1% ni tashkil qiladi va 
organik ishlab chiqaruvchilar an'anaviy ishlab chiqaruvchilarga qaraganda kamroq hosil beradi.

- Organik mahsulotlar ishlab chiqarish xarajatlari odatda yuqori bo'ladi, chunki organik 
mahsulotlar ishlab chiqarish ko'proq mehnat talab qiladi;

- Organik ishlab chiqaruvchilar almashlab ekish va ekinlarni boshqarish bilan oddiy ekin 
ishlab chiqaruvchilar kabi katta hajmdagi mahsulotlar ishlab chiqara olmaydi. Bu sohada ishlab 
chiqarish respublika qishloq xo'jaligi uchun ham yangilik bo'lib, quyidagi talablarni tavsiflash 
maqsadga muvofiqdir:

- mahsulotning tabiiy tarkibini maksimal darajada saqlash;
- aholi salomatligi;
- biologik kafolatlangan yuqori sifat, kimyoviy moddalarsiz;
- zaharli bo'lmagan elementlar, mikotoksinlar, antibiotiklar, gormonlar va ba'zi turdagi 

mahsulotlarning radio yutilishi belgilangan chegaralardan oshmaydi. Biroq keyingi yillarda 
respublikada organik mahsulotlarga talab sezilarli darajada oshdi. Ko‘plab oziq-ovqat mahsulotlarini

ishlab chiqaruvchi korxonalar, ayniqsa, chet el sarmoyasi ishtirokida tashkil etilgan korxonalarda 
ayniqsa talab kuchaymoqda. Bundan tashqari, respublikaning iqlim sharoiti va qishloq xo‘jaligi 
ishlab chiqarish salohiyati ekologik toza mahsulotlar talablariga to‘liq javob beradi. Ana shu 
salohiyatdan foydalanib, mamlakatimizda qishloq xo‘jaligi va qayta ishlash sanoatini yanada 
rivojlantirishning yo‘nalishlaridan biri ichki va tashqi bozorlarni ekologik toza xomashyo va oziq- 
ovqat mahsulotlari bilan ta’minlash bo‘lishi kerak.

Bugungi kunda fermer va dehqon xo‘jaliklari qo‘shimcha mablag‘ ajratmasdan organik 
ishlab chiqarishga o‘tish imkoniyatiga ega. Chunki bu mahsulotlarni ishlab chiqarishda amalga 
oshirilishi lozim bo‘lgan tadbirlarning aksariyati shu fermer xo‘jaliklarida allaqachon amalga 
oshirilgan. Xususan, tanlangan hududda kamida uch yil davomida turli gerbitsidlar, mineral o‘g‘itlar 
va o‘simliklarni himoya qilish uchun kimyoviy vositalardan foydalanmaslik talab etiladi.

Qolaversa, bu xo‘jaliklarda organik mahsulotlar ishlab chiqarishda kam texnika va qo‘l 
mehnatidan ko‘proq foydalanish talab qilinganligi sababli barcha agrotexnologik tadbirlar dastlab 
qo‘lda bajariladi. Biroq rivojlangan davlatlarda hatto bio ekinlarni himoyalashga mo‘ljallangan 
maxsus texnika vositalari mavjud. Masalan, fermerlar ekin nihol chiqargunga qadar begona o‘tlarni 
yo’qotuvchi yoki bosim ostidagi havo bilan ularni joyidan uchirib yuboruvchi mashinadan faol 
ravishda foydalanishmoqda. Agar organik mahsulot yetishtirish yo‘lga qo‘yilsa, sifatsiz va mehnat 
sarfi ko‘p bo‘lgani uchun bunday mahsulotlarni ishlab chiqarish boshqa mahsulotlarga nisbatan ikki- 
uch barobar qimmatroq narxda sotiladi.

Organik dehqonchilik bilan shug’ullanadigan xo’jaliklarga eng avvalo bir qancha talablar 
qo’yiladi hamda qator omillar zarur bo’ladi.

Ekologik omillar: Bio mahsulotlar ishlab chiqarishda avvalo tuproq, iqlim, hamda suv 
ta’minoti singari omillar inobatga olinadi. Ekologik sharoitlarga bog'liq holda tabiiy toza mahsulot 
yetishtirish sug‘oriladigan, lalmi, sizot suvlari yer yuzasiga yaqin joylashgan, sho‘rlangan, eroziyaga 
moyil yerlarda ham amalga oshirilishi mumkin.

Bio mahsulot ishlab chiqarishni biz darhol xohlagan yer maydonida amalga oshira olmaymiz. 
Buning uchun ushbu maqsad uchun mo’ljallangan yerni soglomlashtirish uchun kamida uch yil 
mobaynida yerga ishlov bergan holda undagi tabiiy unumdorlikni ko’tarishimiz (kamida ball 
bonniteti 60 dan ko‘p) kerak, tuproq zichligi, g‘ovakligi, gumus, mikroorganizmlar, bio moddalar 
miqdori kabilarga qator talablar javob bera oladigan holga keltirganimizdan keyingina mahsulot 
yetishtirishni yo’lga qo’ya olishimiz mumkin.

Bio mahsulotlar yetishtirishda suvga qo‘yiladigan talablar: O‘zbekistonda suv sifatini integral 
baholash uchun SII (suv ifloslanishi indeksi)dan foydalaniladi. Respublikamizda qabul qilingan 
tasniflashga ko‘ra, yer usti suv obyektlari 7 toifaga bo‘linadi:

• juda toza (SII-0,3 va undan kam);
• toza (SII-0,31-1,0);
• o‘rtacha toza (SII-11-2,5);
• ifloslangan (SII-2,51-4,0);
• notoza (SII-41-6,0);
• juda notoza (SII-61-10,0);
• haddan tashqari notoza (SII-10,0 dan ko‘p).
Organik qishloq xo‘jaligi mahsulotlarini yetishtirishda 1-3 toifadagi suvlardan foydalanish 

tavsiya qilinadi.
Mineral o'g'itlar ta’siri:Tuproqqa turli kimyoviy o’g’itlar bilan ishlov berish boshlangunga 

qadar yer juda hosildor, turli mineral va o‘g‘itlarga boy bo‘lgan. Hozirda tabiiy minerallar bilan 
to‘yingan yerlarni topish muammoli masala hisoblanadi. Eng tabiiy minerallarga to‘yingan yerlar 
vulqonlarga yaqin joylashgan, dengiz tubidagi yerlar hisoblanadi.

Yerni boyitish maqsadida meneral o'g'itlar me’yoridan ortiqcha solinganda, ularning asosiy 
qismi o‘simliklar bilan o‘zlashtiriladi, qolgan qismi esa tuproqda ekinlar o‘zlashtira olmaydigan 
shaklda ya’ni nitrat va fosfat tuzlari shakliga qolib ketadi. Ular suv ta’sirida asta-sekin erib, yerning 
12 metr chuqurlikdagi qatlamlarigacha yetib borib, yer osti suvlariga qo'shiladi va ularni 
ifloslantiradi. Yerga fosforli o'g'itlar berilganda faqat fosfat tuzlari sifatida to'planmasdan, balki 
og'ir metallar ham to'planishiga olib keladi.

Yillar davomida kimyoviy moddalarni me’yoridan oshiq qo'llash oqibatida tuproq zaharli 
moddalarga to'yinib boradi, tuproqdan o'simlik ildizi orqali butun organlariga tarqaladi va 
o'simlikning hosili tarkibida belgilangan me’yorlardan yuqori miqdorda saqlanadi. Ushbu zaharli 

kimyoviy moddalar o’simliklarga va boshqa barcha tirik organizmlarga o’zining salbiy ta’sirini 
ko‘rsatadi.Shu bois ham bio dehqonchilikda turli kimyoviy moddalar qo‘llanilishi taqiqlanadi.

Buning o‘rniga biz Respublika hududida organik dehqonchilik faoliyatini yo’lga qo’yish va 
rivojlantirish maqsadida bir qator tadbirlar amalga oshirilishi lozim deb hisoblaymiz. Jumladan:

- yerni o’g’itlashda toza, tabiiy o‘g‘itlar (mahalliy o’g’it, chiritilgan hashak, kompostlar, tuban 
suvo’tlar va hk.)dan foydalanish;

- almashlab ekish: Bio mahsulotlar ishlab chiqarganda maxsus ekologik omillar yerdan 
samarali foydalanish, tuproq unumdorligini saqlash va oshirib borish (Ya’ni, har bir ekin turlarini 
tuproq iqlim-sharoitlariga bog‘liq holda to‘g‘ri joylashtirish yerning zichligi normal bo’lishiga va 
g’ovakligi ortishiga olib keladi);

- bio mahsulot ishlab chiqarish uchun resurs tejamkor texnologiyalar bilan yerga ishlov 
berish, bio o‘g‘itlardan keng foydalanish, sideratlar ekish, asosiy ekinlar orasida hamkor ekinlar 
yetishtirish tuproq erroziyasi oldini oluvchi tadbirlarni amalga oshirish;

- tuproq unumdorligini oshirib borish maqsadida sho‘rlanish, zahlanish va botqoqlanish, 
tuproq eroziyasi, tuproqning zahlanishi, tuproqni turli chiqindilar bilan ifloslanishini oldini olish 
tadbirlari davomida yer maydonlarida Xlorella vulgaris kabi tuban suvo’tlaridan foydalanish;

- bio mahsulotlar ishlab chiqarishda ekin maydonlaridagi begona o‘tlarga, zararkunandalarga 
va kasalliklarga qarshi biologik, agrotexnik kurash choralarini (turli bio-hasharotlar orqali) qo‘llash;

- iqlim sharoitiga moslashgan, kasallik va zarakunandalarga chidamli mahalliy yuqori 
iqtisodiy samara beruvchi ekin turlari va navlarini yetishtirish;

- yer unumdorligini oshirishda siderat o‘g‘itlar imkoniyatlaridan foydalanish (bu tuproqdagi 
mikroorganizmlarni rivojlanishiga qulay muhit yaratib, ozuqa moddalarni umumiy shakldan o‘simlik 
o‘zlashtiradigan harakatchan shaklga o‘tkazishga sharoit yaratadi. Siderat ekinlarning ildiz tizimi 
tuproqning chuqur qatlamlaridagi mineral ozuqa moddalar zahiralarini shakllantiradi. Tuproqning 
mexanik -fizik va mikrobiologik xossa va xususiyatlarini yaxshilaydi. Siderat o‘g‘itlar ekin 
maydonlaridagi namlikni saqlash natijasida suvni tejab sarflashda ham katta ahamiyatga ega.)

- urug'lik tizimini yuqori navli va sifatli bo'lishini ta’minlash;
- tuproqni g’ovak va namligi yuqori holda saqlash uchun Florida va mahalliy qizil 

chuvalchanglardan foydalanish;
Yuqorida ko’rsatilgan tadbirlar navbati bilan to’g’ri amalga oshirilsa, Respublikamizda 

mahsuloti jahon va mahalliy bozorlar uchun talabgor bo’lgan organik dehqonchilik sohasi 
shakllanadi hamda iqtisodiyotda qo’shimcha qiymat ishlab chiqariladi.

